ՀԻՄՆԱՎՈՐՈՒՄ
«Հայաստանի Հանրապետության կառավարության 2020 թվականի հունիսի 25-ի N 1051-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության
 
1. Կարգավորման ենթակա ոլորտի կամ խնդրի սահմանումը.
ՀՀ կառավարության 2020 թվականի հունիսի 25-ի N 1051-Ն որոշման (այսուհետ՝ նաև որոշում) համաձայն՝ կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառումներն իրականացվել են, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից տրամադրվել են ՀՀ ոստիկանության փորձաքրեագիտական վարչությանը: 
2024թ. մայիսի 2-ին ՀՀ կառավարությունն ընդունել է «Հայաստանի Հանրապետության քննչական կոմիտեի փորձաքրեագիտական կենտրոն» պետական ոչ առևտրային կազմակերպություն (այսուհետ՝ նաև ՊՈԱԿ) ստեղծելու մասին N650-Ն որոշումը և հաստատել ՊՈԱԿ-ի կանոնադրությունը: ՊՈԱԿ-ը ձևավորվել  է ՀՀ ներքին գործերի նախարարության (այսուհետ՝ ՆԳՆ) կազմում լուծարված  փորձաքրեագիտական վարչության հենքի վրա և ներկայումս կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառումներ ն իրականացվելու  են, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից տրամադրվելու են ՊՈԱԿ-ի ֆիզիկո-քիմիական հետազոտությունների և ԴՆԹ հաշվառումների բաժին: 

2.Առկա իրավիճակը.
ՀՀ կառավարության 2024թ. մայիսի 2-ի N650-Ն որոշման հավելվածի 9-րդ կետի 6-րդ ենթակետի համաձայն՝ ՊՈԱԿ-ը  ՀՀ կառավարության սահմանած կարգով վարում է տեղեկատու քարտադարաններ, հաշվառումներ ու հավաքածուներ: Կենսաբանական ծագման նմուշներում հայտնաբերված և նույնականացված ԴՆԹ (դեզօքսիռիբոնուկլեինաթթու) բնութագրերի հաշվառում  իրականացնելու, ինչպես նաև դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից ՀՀ ոստիկանությանը տրամադրվելու կարգը  սահմանված է ՀՀ կառավարության 2020 թվականի հունիսի 25-ի N1051-Ն որոշմամբ: Մինչդեռ ներկայումս ի ֆիզիկո-քիմիական հետազոտությունների և ԴՆԹ հաշվառումների բաժինը հանդիսանում է ՊՈԱԿ-ի կառուցվածքային ստորաբաժանում, որտեղ էլ իրականացվում են ԴՆԹ հաշվառումները:
Վերոգրյալով պայմանավորված՝ առաջարկվում է փոփոխություն կատարել ՀՀ կառավարության 2020 թվականի հունիսի 25-ի N1051-Ն որոշման որոշման վերնագրում, որոշման տեքստում, որոշմամբ հաստատված հավելվածի (այսուհետ՝ հավելված) վերնագրում և հավելվածի տեքստում կատարել եզրութաբանական  փոփոխություններ: 

3. Կարգավորման նպատակները, ակնկալվող արդյունքը.
ՀՀ կառավարության 2020 թվականի հունիսի 25-ի N1051-Ն որոշման մեջ համապատասխան փոփոխություններ կատարելով՝ դրանով նախատեսված կարգավորումները կտարածվեն ՊՈԱԿ-ի և դրա համապատասխան կառուցվածքային ստորաբաժանման վրա, ինչն իր հերթին իրավական հիմք կստեղծի ՀՀ կառավարության 2020 թվականի հունիսի 25-ի N1051-Ն որոշմամբ սահմանված հաշվառումները վարելու և դատագենետիկական փորձաքննությունների արդյունքում հայտնաբերված ԴՆԹ բնութագրերը փորձագիտական հիմնարկների կողմից ՊՈԱԿ-ին տրամադրելու համար:   

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Քննչական կոմիտեի կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ ՀՀ պետական բյուջեի եկամտային և ծախսային մասերում փոփոխություններ չեն սպասվում:

6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Այլ իրավական ակտերում փոփոխությունների և/կամ լրացումների անհրաժեշտություն չի առաջանում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը չի բխում ռազմավարական փաստաթղթերից:

